
Introducion.

A preocupacion polas dindmicas demogréaficas acapara hoxe en dia a atencién dun amplo
espectro de xente, 0 que non deixa de ser un feito relativamente novo. A conciencia de que a
evolucion da poboacion, e da nosa base socioecondémica, condiciona no presente e no
inmediato futuro o noso benestar estaba a propiciar, moi especialmente dende o ambito
académico da economia, o interese pola demografia, que se intensificaria coa irrupcion da
pandemia de Covid-19. A crise sanitaria incrementou a nosa percepcion de que vivimos
nunha comunidade interdependente e que a dindmica poboacional, a nivel global, interactla
con practicamente todas as dimensions da discusion publica sobre a pandemia e da forma a
proxeccidon do que sexa que estea por vir. Non sorprende asi, dada a sta dimension
sociosanitaria, que os debates cientificos do momento entren necesariamente de cheo no
campo da demografia, situada como estd na interseccion entre o bioloxico e o social. As
circunstancias actuais esixen enfrontar a pandemia xunto co reto da xestion do cambio
demogréafico como recentemente se instaba no Informe da Comisién ao Parlamento Europeo,
ao Consello, ao Comité Econdmico e Social Europeo e ao Comité das Rexions sobre 0s
efectos do cambio demogréfico (Bruselas, 17.6.2020).

Nun contexto de disruptivas transformacions (agudizadas nestes dous ultimos anos pola
pandemia de covid-19), onde a incerteza da evolucion da realidade socioeconémica ¢ alta,
compre repensarmos en que medida as dinamicas galegas poden analizarse, como tantas
veces veu acontecendo, a marxe dos cambios globais e sen ter en conta as esixencias da
propia analise demografica. Precisase avanzar na prospectiva pero atendendo a que os ritmos
da demografia non son os da economia. Se no eido da economia a adopcion de medidas a
curto e medio prazo e unha acaida planificacion poden mostrar resultados satisfactorios, na
medida en que permiten evitar ou acadar determinados resultados, na evolucion demografica,

polo contrario, o peso da inercia faina menos permeable a accion de politicas tendentes a
reorientala.

Fronte ao peso desa inercia compre adoptar unha vision sistémica e dinamica, Unica
perspectiva que dota aos cambios demograficos de sentido, e que a sla vez sexa unha vision
superadora daquela concepcion estreita que reduce o réxime demogréfico & sGa expresion
meramente cuantitativa, asumindo que os aspectos cualitativos son tamén intrinsecos aos
estudos de poboacion e non cabe pensalos como externos @ mesma. Admitese asi que a
andlise dos comportamentos humanos esixe asumir o reto da sia complexidade. De ai que o0s
estudos de poboacion se orienten hoxe en maior medida a explicitar as interdependencias
entre producion, reproducion e marco institucional pois todo o que incida sobre a
organizacion social faino tamén sobre as variables demograficas, e a sta vez, todo o que
afecta & dinamica e a estrutura da poboacion influira sobre a organizacion e a situacién da
reproducion social. Aspectos que constitlen o cerne do “metabolismo demografico”.

A perspectiva do “metabolismo demografico”, dende a sua primeira formulaciéon por N.
Ryder (1964), un concepto tomado da bioloxia e da fisioloxia?, fixase no proceso de
renovacion ou substitucién a través de incrementos e decrementos polos que unha poboacion
vai sendo modificada ao longo do tempo no seu tamafo e estrutura. Unha perspectiva de
analise que facilita illar o que é o resultado directo de movementos e inercias demograficas
provocadas por mecanismos ou forzas derivadas da propia estrutura e volume da poboacién,
antes que asignar os cambios a determinantes doutra natureza. Profundando nesta lifia de
“metabolismo social” hoxe salientase o factor estratéxico que constitle a educacién. No
recente Proxecto europeo FUTURESOC (Forecasting Societies Adaptive Capacities to
Climate Change) sinala o valor exponencial da educacion para a demografia, a economia e a
consecucion de sociedades mais igualitarias. Compre insistir en que o obxectivo central do
proxecto — como se sinala textualmente- constitieo a producion dunha sintese integral do
estado de cofiecemento sobre os impulsores da futura fecundidade, mortalidade, migracion e
educacion e a sua traducion en proxeccions de escenarios por idade, sexo e nivel de educacion
para todos os paises do mundo ata 21003,

1 “The cohort as a concept in the study of social change”, en American Sociological Review, 6(6)
2 Na sta formulacion mais basica o metabolismo fai referencia ao conxunto de reaccions quimicas
que tefien lugar nas células do corpo para converter os alimentos en enerxia

3 Mais de 550 expertos internacionais participaron neste proxecto. O volume resultante publicouno
recentemente Oxford University Press baixo o titulo “Poboacion mundial e capital humano no século
XXT7.

As mudanzas demograéficas en Galicia

En Galicia, como nas demais sociedades da nosa contorna, producironse nos ultimos anos
unha serie de mudanzas, intrinsecas ao que se cofiece como cambio demogréafico, que se
reflicten na estrutura e dindmica demogréficas e implican, de seu, importantes consecuencias
dende o punto de vista persoal, da sociedade, da economia, da politica ou do medio ambiente.
Alguns destes cambios foron de tal calado que reclaman actuacions e medidas tamén de
impacto, se se pretende manter os niveis de benestar e de calidade de vida da poboacion a
medio e longo prazo.

Sinalemos antes a necesidade de situar a evolucion demografica galega nun contexto espacial
mais amplo, como o espafiol e europeo principalmente, sen esquecer como se insire en
dinamicas mundiais. Decatémonos de que dende hai mais dun século e medio a lonxevidade
humana estd a aumentar a un ritmo de tres meses cada ano. Unha evolucion tan
extraordinariamente continuada, que precisou dunha notable extension temporal, produciu, e
segue a producir, unha profunda transformacion no sistema reprodutivo humano. E ben
sabido que a especie humana mantivera en decenas de miles de anos unha esperanza de vida
ao nacer de entre 30 e 40 anos, explicable, en gran medida, pola alta mortalidade infantil e
xuvenil. Poderiase dicir con F. Braudel que o que a vida aportaba enseguida a morte o levaba.
Ou con outras verbas, nunha parte moi substantiva 0s nacementos estaban abocados a unha
morte tempera. Esta elevada mortalidade facia necesaria unha alta fecundidade para poder
garantir a substitucion das poboaciéns adultas e, xa que logo, a reproducion da especie.

Compréndese asi que 0 aumento da esperanza de vida nas proporcions sinaladas alterara en
profundidade este escenario. Este proceso secular de alteracions tan profundas é o que se
cofiece como transicion demografica ou, para alguns autores, como revolucion demografica.
Reparemos en que se esta a contemplar un proceso de mais dun século, o tempo que separa
en Galicia (se ben tratase dun fendmeno que, con distintos ritmos, se reproduce a escala
mundial) unha esperanza de vida de 40,9 anos en 1900, cunhas taxas brutas de natalidade
en torno ao 30 por mil a acadar, en 2019 segundo as Gltimas estimacions do IGE, unha
esperanza de vida que supera amplamente os oitenta anos, 83,82 de media para ambos sexos
(cunha notable diferencia & alza no caso das mulleres: 86,84 nas mulleres e 80,67 nos homes)
e unha fecundidade inferior a 1, 25.

O proceso de transicion demografica en Galicia garda gran paralelismo co sucedido noutras
poboacions europeas, en especial da Europa do Sur, se ben con algunhas particularidades ben
cofiecidas. Asi as dindmicas de mortalidade e natalidade non gardan a separacion

caracteristica doutras poboacions (pero non tanto da espafiola no seu conxunto). Isto
provocou unha contencion do crecemento vexetativo, explicable en gran medida polo peso
na estrutura de idades dos estruturais fluxos migratorios ao que cabe sumar que o baby boom
foi méais modesto en Galicia. A modo de sinxelo resume temos que a inicios do século XX
Galicia atopabase en pleno proceso transicional: a curva da mortalidade distanciarase da de
natalidade (cunha reducion da primeira nun 25 por mil). Tendencia descendente da
mortalidade que se continla ata os anos sesenta do pasado século (coas Unicas excepcions
debidas a mortalidades catastroficas na gripe de 1918 e no periodo da Guerra Civil). Compre
salientar que a importante e progresiva reducion da mortalidade infantil (ata niveis moi
baixos) engadese o feito de que a supervivencia segue a aumentar en idades avanzadas.

Entendese facilmente que tras século e medio de diminucién da mortalidade a todas as idades
e con esperanzas de vida que superan os 80 anos, as xeracions galegas foran adaptando, ao
igual que noutras sociedades da nosa contorna, o seu esforzo reprodutivo a un escenario de
alta supervivencia (de ai que se fale de eficiencia reprodutiva). Hoxe en dia, 0 aumento do
tempo de vida e a superposicion de xeracions (pola diminucion da mortalidade tamén nas
idades adultas) xogan o papel que hai un século desempefiaba a alta natalidade no noso
sistema reprodutivo. Se ben en Galicia, como no conxunto de Espafia, o retroceso da
mortalidade (das mortes evitables) -ainda tratandose dun proceso secular- debuxa nos Gltimos
tempos unha forte aceleracion, o que se traduce nunha prolongacion da vida ata limites
insospeitados hai poucas décadas. Proceso que a irrupcion da covid 19 esta a frear, esperase
que de xeito conxuntural, como parecen apuntar os datos espafiois presentados polo INE, se
ben non debe deixarse de considerar que parece previsible que a esperanza de vida se
ralentice nos vindeiros trinta ou corenta anos debido a diminucidn radical da mortalidade
infantil e xuvenil e polas limitacions bioloxicas.

Situar no centro os logros e éxitos que como sociedade significa ter acadado os actuais niveis
de supervivencia non nos fai esquecer que unha sociedade lonxeva, como a nosa, que -
cOmpre insistir - conseguiu reducir a0 minimo os anos de maior capacidade produtiva
perdidos por mortalidade non enfronte importantes retos, entre 0os que cémpre salientar a
evolucion da salde e a reducién das desigualdades na mortalidade e na saude.

Desde o campo demografico existe a preocupacién por determinar o impacto da
pandemia de Covid-19 sobre a fecundidade no cofiecido contexto de morbilidade e
mortalidade actual, cando ademais é sobradamente sabida a resposta da fecundidade
aos shocks econémicos, ao desemprego e, por outra parte, a influencia grande que se lle
asigna ao clima de incerteza economica xerada pola pandemia. Non sorprende asi que
neste contexto se agarde no corto prazo un descenso da fecundidade. Un tema de

especial debate neste momento actual é a incidencia particular, a este respecto, do
emprego temporal, que resulta mais negativo no caso das mulleres na hora de pensar
nas opcions reprodutivas.

E de salientar que tras mais dun século de cambio as taxas brutas de mortalidade e
fecundidade volven a situarse en magnitudes preto das de 1986. Momento que marca a
finalizacion da transicion demografica en Galicia. Hoxe Galicia é unha poboacion
postransicional e esta a vivir os efectos do que en demografia se cofiece como a segunda
transicion demografica que tenta explicar o cambio demografico nas sociedades actuais con
especial incidencia no sistema reprodutivo.

Reparemos en que a fin da transicion demogréafica significa tamén a fin do crecemento
vexetativo. Xa non estamos ante poboacidns crecentes en ausencia de migracions. Remata
asi un periodo de crecemento poboacional excepcional ainda que mais moderado en Galicia
como reflicten ben os seguintes datos: 2.073.638 eran os habitantes en 1900. Unha poboacion
en aumento ata inicios dos anos 80 do pasado século (2.800.000), con discretas variaciéns
despois ata situarse a 1 de xaneiro de 2020 en 2.701.819 habitantes.

Ficou apuntado como Galicia asiste ao fin do crecemento vexetativo desde un moi distante
xa 1986. Nesta direccion, no informe elaborado polo Observatorio Galego de Dinamizacion
Demogréfica titulado Galicia, perspectivas demograficas (2018) podese apreciar o papel dos
fluxos migratorios exteriores & hora de determinar as variaciéns no crecemento real da
poboacién na nosa comunidade autdnoma pois ao igual que estd a suceder nas sociedades
desenvolvidas, as dinamicas migratorias son o elemento fundamental, ante o cambio de
modelo reprodutivo, na explicacién do crecemento ou decrecemento da poboacion.

Outra consecuencia da transicion demografica € o cambio na estrutura por idades da
poboacion. Unha poboacion que para reproducirse a si mesma “precisa” menos nacementos,
porque a xeneralidade dos seres nacidos sobreviven durante longas traxectorias de vida,
convértese loxicamente nunha poboacién con menos menores e mais persoas de mais idade.
A comparativa das piramides de 1900 e de tempos mais actuais dan boa conta destes cambios.

Gréfico 11.1.20. Piramide de poboacién de Galicia, ano 1900

Grafico 11.1.12. Poboacidon galega por grandes grupos de idade

Pero non so as poboacions postransicionais estan compostas por mais persoas de mais idade,
se non tamén de mais idades. A prolongacion da traxectoria de vida xerou novas idades e non
s0 ao final da vida. Persoas nonaxenarias e centenarias son as poboacions que estan a rexistrar
un maior crecemento na actualidade, pero 0 aumento na duracion da vida provoca o retraso
de moitas transicions no curso de vida e a creacion de novas idades. Entre a infancia e a
adultez fixo a slUa aparicion a adolescencia; 0 mocidade estase a prolongar; distinguense
novas etapas entre o grupo de maiores. Somos, en definitiva, sociedades mais plurais dende
0 punto de vista etéreo.

A opcion por unha incorporacion mais ampla da perspectiva demogréafica permitiria afacerse
con maior fondura & “complexidade” que nos afecta, cando se sabe que a evolucion
demogréafica recente propiciou unha notable mellora do capital humano, aumentou a
proporcion de persoas en posesion de historiais amplos de cotizacion, aforro e acumulacion
de patrimonio, propiciou aumentos extraordinarios da produtividade do traballo, ampliado as
clases medias..., e todo isto nun contexto de reducion do numero de nacementos pero con
unha infancia moito mellor “coidada e dotada” que a de xeracions precedentes. A
“democratizacion da supervivencia” (entendida como que a maior parte das persoas nacidas
podan acadar os 65 anos vividos) non s6 aumenta 0 peso das persoas maiores. A
“democratizacion das vidas completas” estd a permitir poder desenvolver todos os roles
previos no ciclo vital, acadar a idade adulta e ter a opcion de procrear.

Penetrarmos na complexidade dos fendmenos demograficos, que tefien no seu centro sempre
as persoas, fai obrigado adoptar unha perspectiva sistémica como se anotaba nas paxinas
iniciais. Unha perspectiva que incorpora modelos demogréaficos que entenden e explican 0s
cambios dos tempos actuais e onde a analise dindmica das relacions devén moito mais
importante que o estudo individualizado dos distintos elementos, cuxas verdadeiras
propiedades tan s6 poden desvelarse a través da sta funcidon no conxunto do sistema.

No citado traballo do Observatorio de Dinamizacion Demografica explicabase que Galicia,
como o conxunto de Espafia, completou hai décadas o seu proceso de transicién demogréfica
e esta inmersa na serie de transformacions caracteristicas da segunda transicién demografica
ligadas, como sabemos, ao incremento da mobilidade e a importantes cambios sociais,
econdmicos e de valores, que entrafian unha crecente diversificacion e complexidade nas
traxectorias de vida individuais e familiares. Procesos que se estan a vivir cunha inusitada
rapidez.

Conclusion

Nesta perspectiva de analise adquiren especial relevancia todos aqueles aspectos
relacionados cos mecanismos de “mellora reprodutiva” e co seu papel na modernizacion
social e demografica. Estase a falar asi de roles de xénero, estruturas familiares, seguridade
ante a morte, aumento do capital humano, produtividade do traballo, relacions
interxeracionais, etc. Saliéntase polo tanto, ademais dos factores econémicos ou do crecente
nivel educativo feminino, outros que se sitian no campo cultural e que estan a subverter
normas e crenzas ata hai ben pouco de grande arraigo no corpo social. Mudanzas nas formas
de vida que se vinculan cos cambios na prosperidade e seguridade persoal proporcionadas
polo proceso de modernizacién social e econdmica e o desenvolvemento dos estados do
benestar.

Nunha conxuntura, que esixe enfrontar a pandemia xunto co reto da xestion do cambio
demogréfico, precisase mais que nunca ir mais ala da mera descricion, nun momento dado,
do comportamento das variables vitais, e penetrar asi no que constitle o obxectivo central da
analise demogréfica: a explicacion dun sistema demografico que se mantén e evoluciona no
tempo, que se autorreproduce, e que esixe non limitar o sistema reprodutivo humano a unha
mera cuestion de nacementos subordinando, cando non excluindo, unha compoiiente
fundamental como o € o tempo de vida.

Decatémonos de que o tempo de vida das persoas é o que constitle o cerne da demografia.
Un tempo que discorre en torno a0 momento en que se suceden dous acontecementos

elementais na vida humana, 0 nacemento e a morte e 0 momento histérico en que se
producen. Por o acento no tempo de vida lévanos directamente & observacién do que se
enfatiza no Informe UE cando salienta que “o cambio demografico incumbe as persoas e as
stas vidas. Incumbe ao que facemos, a como traballamos e ao que denominamos 0 Nnoso
fogar. Incumbe as nosas comunidades e a forma en que vivimos xuntos. Incumbe ao feito
de axuntar a variedade de persoas e de contornas que enriquecen e configuran as nosas
sociedades, fannos mais fortes e converten en realidade o lema da UE Unida na diversidade.
Isto é mais necesario que nunca. A medida que imos saindo amodo e con prudencia do
confinamento imposto en toda Europa, a situacion puxo de relevo a importancia de
comprender e abordar os efectos do cambio demografico na nosa sociedade. Este labor tera
que terse en conta a hora de emprender a recuperacién de Europa e de extraer as leccions
pertinentes, xa sexa, entre outros moitos aspectos, na dimension social e econémica ou na
salde e nos coidados de longa duracion®. Nas ultimas semanas e meses, 0 vinculo entre
estruturas demogréficas, por unha banda, e efectos da crise e potencial de recuperacién, por
outro, quedou patente de maneira moi acusada e a miudo dolorosa”.

En verbas plasmadas no Informe da Comision Europea “a xestion dos efectos do cambio
demogréfico a longo prazo ten maltiples facetas: como xestionamos a nosa sanidade publica,
0S N0sos orzamentos publicos ou a nosa vida publica, pero tamén como abordamos problemas
como a soidade, os coidados na comunidade e 0 acceso a servizos vitais. Facer fronte a estes
problemas sera importante para o éxito da recuperacion e determinara a velocidade e o
alcance da reconstrucion da nosa vida cotig, as nosas redes sociais e a nosa economia. A mais
longo prazo, preséntase ante Europa a oportunidade de construir unha sociedade mais xusta
e mais resiliente”.

O cambio poboacional enfronta &s nosas sociedades con grandes retos, pero ningun dificil de
solucionar se se habilitan os instrumentos de analise e de accion oportunos, proseguindo na
lifia de traballo ensaiada nos devanditos documentos anteriores e esbozada en actuacions do
Fondo de Poboacion das Naciéns Unidas, en documentos da UE e en outros de ambito
espafol ou ao nivel das CC.AA.

Non se esta a falar de cambios demograficos “novos”, pero si de que “a diferencia nas nosas
vidas- e son verbas da Comision europea- estase deixando sentir de maneira mais aguda”.
Compre irse preparando para abordarmos este cambio 0 que sera ainda mais importante
cando o mundo, Europa e cada unha das rexions comunitarias “inicien -lembra a UE no seu
citado informe- inicien o seu camifio cara a recuperacion. Manter o centro de atencién na

4 Non salientado no orixinal

dobre transicion ecoldxica e dixital ha contribuir a aportar moitas das soluciéns innovadoras
e sostibles que precisamos para facerlle fronte aos efectos do cambio demografico”.

